
சின்னப்பாவுக்கு வசனம் எழுதுவதும், பாகவதருக்குப் பாட்டு எழுதுவதும் அந்தக் காலத்தில் அரிய பெரிய செயல்கள். அதைச் செய்த பெருமை தன்னைத்தான் சார்ந்தது என்று சுரதா பெருமிதப்படுகிறார்.

அந்தக் காலத்துப் பாடல்களை ஒப்பிடும்போது இப்போது இலக்கியத் திறமை கிடையாது’ என்கிறார் இவர். "அப்போதெல்லாம் டியூனுக்கு ஏற்றபடி பாடல்கள் எழுதப் பட்டன. இப்போது அப்படி எழுதச் சொன்னால் ஒடிப் போய் விடுவார்கள்’ என்றார் சிரித்துக் கொண்டே

முதன் முதலாகக் கவிதை வடிவிலே 55-ம் ஆண்டு கோவிய: என்ற இதழைத் துவக்கியவர் இவர்தாம். சினிமா வசனத்தைப் புத்தகமாகப் போடும் வழக்கத்தை முதன் முதலாக மங்கையர்க்கரசி' மூலம் ஆரம்பித்து வைத்தவரும் இவரேதாம். x

சுமார் 3,000 கவிதைகளுக்கு மேல் இயற்றியிருக்கும் இவர், முதல்வர் கருணாநிதி அறக் கட்டளையில் இருந்து மாதந்தோறும் 100 ரூபாய் உதவிப் பணம் பெறுகிறார்.

'நான் வாழ்ந்து கெட்ட்வனில்லை. ஏனென்றால் நான் எப்போதுமே வாழவேயில்லை. சரிதான் போட்ா என்று எல்லாவற்றையும் தூக்கி எறிபவன். தமிழ் நாட்டிலேயே எல்லாத்தையும் மறுக்கிற ஆள் நான் ஒருத்தன் தான்...' என்று கூறும் சுரதா, இந்த உதவிப் பணத்தை மட்டும் பெறுவது ஏன் என்பதைப் பற்றியும் குறிப்பிடுகிறார் :

ஒரு எழுத்தாள னை மற்றொரு எழுத்தாளன் ஞாபகம் வைத்துக் கொண்டு உதவி செய்வது என்பது பெரிய காரியம். நான் பெறத் தகுதி உள்ளவன் என்று முதல்வர் காட்டிய இரக்க உணர்ச்சிக்கு நான் மரியாதை காட்டறேன். இவரை என்னாலே ஒரே ஒரு நிகழ்ச்சியோட தான் ஒப்புவமை சொல்ல முடியும்.அதாவது மகா வித்வான் மீனாட்சி சுந்தரம் பிள்ளையவர்கள், தருமபுர ஆதீனப் புலவராயிருந்த போது, ஒரு சம்பவம் நடந்தது. சீர்காழி

		 இப்பக்கம் கடைசியாக 9 மார்ச்சு 2018, 19:06 மணிக்குத் தொகுக்கப்பட்டது.

